
נתניהו אקצעפטירט 21-פונקטן פלאן צו ענדיגן עזה קריג

וואשינגטאן - דער מדנ"י פרעמיער מיניסטער נתניהו האט נעכטן אפגעהאלטן א זיצונג מיט 

פרעזידענט טראמפ אין דעם ווייסן הויז צו דיסקוסירן א 21-פונקטן פלאן צו ענדיגן דעם קריג אין עזה 

און דאס באפרייאונג פון די משכונות. דאס איז געווען נתניהו'ס פערטן ווייסן הויז באזוך זינט טראמפ 

איז צוריקגעקומען אין אמט אין יאנואר.

נתניהו האט אקצעפטירט דעם פלאן וואס ווארט אצינד פאר א באשטעטיגונג דורך כאמאס. טראמפ 

האט געווארנט אז אויב כאמאס וועט דאס נישט אקצעפטירן דאן וועט ער געבן פאר נתניהו פולקאמע 

שטיצע צו פארניכטן כאמאס.

אלס חלק פון דער פלאן, אויסגעארבעט דורך דער ספעציעלן אמעריקאנער שליח סטיוו וויטקאף און 

טראמפ'ס ערשטע-טערמין מיטל-מזרח ראטגעבער, דזשעראד קושנער, וועלן ביידע זייטן אראפלייגן 

דעם וואפן, כאמאס וועט באפרייען אלע פארבליבנע משכונות ביז 72 שעה, און מדנ"י וועט באפרייען 

הונדערטער פאלעסטינער ארעסטאנטן.

​​​​​​​אונטער דעם פלאן וועט אמעריקע אויך ארבעטן מיט אראבישע אליאירטע און אנדערע 

אינטערנאציאנאלע לענדער צו אוועקשטעלן א צייטווייליגע סטאביליזאציע קראפט צו קאנטראלירן 

עזה.

קרעמלין ווארנט אמעריקע קעגן צושטעלן פאר אוקראינע טאמאהאק 

מיסילס

רוסלאנד - דער קרעמלין האט ארויסגעשטעלט א ווארענונג קעגן אמעריקע זאגנדיג אז זי באטראכט 

שטרענגע שריט אין פאל וואשינגטאן וועט צושטעלן פאר אוקראינע טאמאהאק קרוז מיסילס פאר 

אטאקעס טיף אין רוסישער טעריטאריע.

דאס קומט נאך א מעלדונג דעם זונטאג דורך דער אמעריקאנער וויצע פרעזידענט דזשעי. די. ווענס 

אז וואשינגטאן באטראכט צו שיקן די סארט מיסילס פאר אוקראינע.

​​​​​​​טאמאהאק מיסילס קענען פליען ביז 2,500 קילאמעטער )1,550 מייל( - גענוג ווייט פאר אוקראינע 

צו צילן ערטער טיף אין רוסישער טעריטאריע. אוקראינע'ס פרעזידענט זאלענסקי האט לעצטע וואך 

געווארנט קרעמלין באאמטע אז זיי זאלן "וויסן וואו די באמבע שעלטערס זענען".

נתניהו אנטשולדיגט זיך צו קאטאר איבער דאהא אטאקע

וואשינגטאן - דער מדנ"י פרעמיער מיניסטער נתניהו האט זיך אנטשולדיגט צו קאטאר איבער די 
אטאקע פריער אין חודש קעגן דעם כאמאס פירערשאפט אין דאהא, וואס האט אנגעברענגט 

גלאבאלע פארדאמונגען.

​​​​​​​דער קאטארישער פרעמיער מיניסטער שעיך מוכאמעד בין אבדולראכמאן האט באקומען די 

אנטשולדיגונג נעכטן מאנטאג אין א געמיינזאמער רוף צווישן נתניהו און פרעזידענט טראמפ 

דורכאויס זייער באגעגעניש אין ווייסן הויז. נאך דער טעלעפאנישער רוף האט קאטאר געמאלדן אז זי 

וועט פארזעצן מיט איר פארמיטלונג ראלע.

יערליכן מעמד השבה דורך נקי כפים!
'דרוקט דא' זיך צו מיטכאפן מיטן טויזנטע וועלכע טרעטן אריין צום יום הדין מיט 

ריינע הענט

מאלדאווע - דער פרא-אייראפעאישער פארטיי אין מאלדאווע 'פי-עי-עס' האט אפגעהאלטן א גרויסע 

זיג קעגן איר פרא-רוסישן קאנקורענט 'פאטריאטישן בלאק' אין וויכטיגע פארלימענטערישע וואלן, 

לויט רעזולטאטן ארויסגעשטעלט נעכטן מאנטאג. דאס איז א גרויסע טריט פאראויס פאר דעם 

לאנד'ס פרואוון זיך צו אנשליסן אין דער אייראפעאישער פאראיין און זיך גענצליך אפשיידן פון 

רוסלאנד.

אפגאניסטאן - אן אינטערנעט קורצשלוס האט נעכטן באטראפן כמעט גאנץ אפגאניסטאן, מיט 

באריכטן אז דער טעליבאנער רעגירונג האט דאס אונטערגעשטעלט צו באגרעניצן פארבינדונג מיט 

די אויסערליכע וועלט. עס איז דער ערשטער מאל וואס אפגאניסטאן האט געליטן אזא קורצשלוס 

זינט די געוועזענע אויפשטענדלער האבן איבערגענומען די מאכט אין אוגוסט 2021.

וואשינגטאן - פרעזידענט טראמפ האט געמאלדן אז ער האט פארארדנט די מיליטער צו שיקן טרופן 

צום פארברעכנס-געפלאגטע שטאט פארטלאנד, ארעגאן, און צו באשיצן פעדעראלע אימיגראציע 

איינריכטונגען פון "אינערליכע טעראריסטן", צולייגנדיג אז ער האט געגעבן ערלויבעניש פאר די 

מיליטער זיך צו באנוצן מיט "פולע קראפט אויב נויטיג".

Click here בחנם -התרת קללות

דרוקט דא' צו רעזערווירן דיין עד

עלעקטראניק ארטס וועט גיין פריוואט אין $55 ביליאן אפמאך געשטיצט 

דורך סאודישע קעניגרייך ​​​​​​​

די ווידיאו געים פירמע 'עלעקטראניק ארטס' האט געמאלדן אז די פובליק אינוועסטירונג קאסע פון די 

סאודיע אראבישע קעניגרייך, צוזאמען מיט סילווער לעיק און אפיניטי פארטענרס, וועלן איר אויסקויפן 

פאר $55 ביליאן, מיט $20 ביליאן דערפון צוגעשטעלט דורך דזשעי-פּי-מארגען אלס א הלוואה.

​​​​​​​די דיעל איז ערווארטעט אריבערצוגיין אנהויב 2027, און יעצטיגע שעיר-האלטער אין די פירמע וועלן 

באקומען $210 פער שעיר לויט די אפמאך. די סי-אי-או פון אפיניטי פארטנערס איז דזשעראד 

קושנער, דער אידישער איידעם פון פרעזידענט טראמפ. 

פאראויסשאצונג וועטינג פלאטפארמעס האבן זיך נעכטן פארמאכט געבנדיג ארום א 70% שאנס אז 

קאנגרעס וועט זיך נישט אויסקומען איבער א בודזשעט געזעץ און וועט זיך מוזן שליסן אויף מיטוואך. 

די לעיבער דעפארטמענט האט געמאלדן אז אין פאל פון א רעגירונג שאטדאון וועט זי נישט קענען 

ארויסשטעלן די וויכטיגע דזשאבס באריכט אויף פרייטאג.

די קרוז שיף און אונטערהאלטונג פירמע קארניוואל האט ארויסגעשטעלט איר פארדינסט באריכט 

וועלכע איז אריינגעקומען בעסער ווי וואל סטריט האט ערווארטעט און געהויבן איר יערליכע פראפיט 

פאראויסשאצונג שוין צום דריטן מאל דאס יאר נאך שטארקע באשטעלונג פארלאנג.

דיבורים נפלאים ומרגשים שנאמרו בתוך דרשת יום א' 
סליחות תשכ"ח

ומתאימים מאד לתקופתנו הקשה הזאת

רבינו הקדוש והטהור, לבם ואוהבם של ישראל, מרן 
הגה"ק מצאנז קלויזענבורג זי"ע ועכי"א

עומד ומתדיין כלפי שמים, וטוען להקב"ה
שכלל ישראל איננו יכול לשוב בתשובה

בעוד הם שרויים בצרתם וסבוכים במצוקתם,
ורק כאשר אבינו אב הרחמן יחלצנו ממיצר
וישפיע לנו כל טוב ויגאלנו בגאולת עולם

​​​​​​​נוכל לשוב בתשובה שלימה לפניו.

נ.ב. להשיג שאר הקלטות, ווידיאו'ס, מד"ת של רבינו מצאנז קלויזענבורג 
זי"ע, שנערכו וי"ל על ידינו נא לשלוח אימייל לכתובת: באוצר החיים:

oitzerchaim@gmail.com

צו זעהן קליקט דא )23 מינוט(

קורצע שטיקל 
צו זעהן קליקט דא )6 מינוט(

מעדיצין געמאכט פון מארכיוואנע האט גענידערט רוקן ווייטאג, צייגט נייע 

שטודיע

אן עקספערימענטאלע מעדיצין געמאכט פון מארכיוואנע האט סוקסעספול גענידערט רוקן ווייטאג אין 

א נייע שטודיע וואס האט אריינגענומען איבער 800 פאציענטן, און געבט האפענונג פאר פארשער צו 

אנטוויקלען א געלונגענע באהאנדלונג קעגן איינס פון די מערסט פארשפרייטע פארמען פון כראנישע 

ווייטאג.

​​​​​​​די שטודיע איז געווארן אנגעפירט דורך א דייטשן מעדיצין פאבריקאנט, און איז די לעצטע פון א רייע 

באווייזן איבער די היילונגס אייגנשאפטן פון קאנאנביס, וואס איז אומלעגאל אין די פאראייניגטע 

שטאטן, אבער איז ערלויבט צו באקומען פאר מעדיצינישער באנוץ.

קאסינא פארשלאג באשטעטיגט אין בראנקס, צוריקגעוויזן פאר קאני 

איילענד

ניו יארק - אן איינוואוינער ראטגעבער קאמיטע האט נעכטן געשטימט קעגן א קאסינא פארשלאג אין 

קאני איילענד, ברענגענדיג צו אן ענדע דעם $3 ביליאן 'די קאני' קאסינא פראיעקט נאך יארן וואס די 

דעוועלאפער פירמע לאביאירט צו ערהאלטן א באשטעטיגונג.

לי'ס' צו בויען א $4 ביליאן קאסינא אין די בראנקס,  ​​​​​​​אין דעם זעלבן צייט איז דער פארשלאג פון 'באַ

אויף א גאלף קורס וואס איז אמאל געווארן אנגעפירט דורך די טראמפ ארגעניזאציע, געווארן 

באשטעטיגט אין א 5-1 אפשטימונג. דער פארשלאג וועט אצינד געשיקט ווערן צו אלבאני פאר אן 

ענדגילטיגער באשלוס.

יוסטיץ דעפארטמענט קלאגט פראטעסטירער וואס האבן אטאקירט 

מתפללים פון ניו דזשערזי שול

די טראמפ אדמיניסטראציע יוסטיץ דעפארטמענט האט אריינגעגעבן א ציווילע קלאגע קעגן דריי 

אנטי-מדנ"י ארגעניזאציעס און א צאל מענטשן וואס האבן אטאקירן מתפללים פון דער 

ארטאדאקסישער שול 'אור תורה' אין וועסט ארענדזש, ניו דזשערזי, דורכאויס אן אנטי-מדנ"י 

פראטעסט אין נאוועמבער 2024.

​​​​​​​די קלאגע, אריינגעגעבן מאנטאג אין ניו דזשערזי פעדעראלן געריכט, באשולדיגט אז די 

דעמאנסטראנטן האבן אומלעגאל גענוצט פיזישע קראפט צו שטערן דעם מתפללים און זיי 

דערשרעקן.

Kneidel Inc | 2 Perlman Drive, Monsey, NY 10977
845-237-9385

